
SaZetak

Bosna i Hercegovina je u toku svog postojanja prolazila kroz razlicite
drzavne, organizacione i politicke faze. U 20. stoljecu Bosna i Hercegovina
je bila u sastavu dvije Jugoslavije u kojima je imala potpuno razlicit status
od skoro potpunog negiranja njenog postojanja do njenog priznanja kao
posebnog subjekta, sa velikom autonomijom, pa sve do priznanja Bosne i
Hercegovine kao samostalne drzave raspadom druge Jugoslavije. Dvije
Jugoslavije imale su potpuno razlicito uredenje, jedna je bila kraljevina dok
je druga bila socijalisticka republika sto se odrazilo i na samu Bosnu i
Hercegovinu. U Bosni i Hercegovini postavljeni su temelji druge
Jugoslavije i narod Bosne i Hercegovine dao je veliki doprinos u pobjedi nad
fasizmom. 20. stoljece za Bosnu i Hercegovinu predstavija jedan dinamican
period u pogledu njenog drzavnopravnog razvoja i izgradnje kao
samostalnog medunarodnopravnog subjekta. Upravo u ovom radu obradio
se drzavnopravni razvoj Bosne i Hercegovine u okviru druge Jugoslavije koji
Ce rezultirati stvaranjem samostalne drzave Bosne i Hercegovine.

Kljucne rijeci: Bosna i Hercegovina, Jugoslavija, rat, drzava,
ujedinjenje, raspad.

Abstract

During its existence, Bosnia and Herzegovina has gone through
various state, organizational and political phases. In the 20th century,
Bosnia and Herzegovina was part of two Yugoslavias in which it had a
completely different status, from almost complete denial of its existence to its
recognition as a separate entity, with great autonomy, to the recognition of
Bosnia and Herzegovina as an independent state by the breakup of another

Yugoslavia. The two Yugoslavias had completely different arrangements, one
was a kingdom while the other was a socialist republic, which was reflected
in Bosnia and Herzegovina itself. The foundations of the second Yugoslavia
were laid in Bosnia and Herzegovina and the people of Bosnia and
Herzegovina made a great contribution to the victory over fascism. The 20th
century represents a dynamic period for Bosnia and Herzegovina in terms of
its state-legal development and construction as an independent international
legal entity. It is in this paper that the state and legal development of Bosnia
and Herzegovina within the second Yugoslavia, which will result in the
creation of an independent state of Bosnia and Herzegovina, is discussed.

Key words: Bosnia and Herzegovina, Yugoslavia, war, state,
unification, disintegration

1. UvOD

Od vremena svog prvog spominjanja, u pisanim izvorima, sredinom
10. stolje¢a, Bosna i Hercegovina je do danas prolazila kroz razliCite
drzavne, organizacione i politicke faze. Sve te drzavne i politicke faze, do
danasnjih, suvremenih vremena, pratili su i odgovaraju¢i pravni sustavi.
Prema dostupnim izvorima, politicka i pravna organizacija srednjovijekovne
Bosne pocela je sa doseljavanjem Avara i Slavena krajem 6. i pocetkom 7.
stoljeca.

Prije dolaska Slavena na Balkan, prostor Bosne i Hercegovine bio je
granica izmedu Zapadnog i Isto¢nog Rimskog carstva. Kad je pukla rimska
granica na Dunavu, ovaj prostor naseljavaju razna plemena, od kojih
vremenom ostaju samo Slaveni, koji nisu bili nomadi, nego zemljoradnicki
narod, te su se vezali za teritoriju koju se naselili (Sufflay, 2000: 98).

Bosna je uslijed svoje izolovanosti kasnila u privlacenju stranog
interesovanja i sporije se otvarala za vanjske utjecaje, te ih primala i
ugradivala u svoje drustvo. Od svih zemalja koje su naselili Juzni Slaveni,
Bosna se posljednja spominje. Bizantijski car Konstantin Porfirogentin, koji
je sredinom 10. stoljeca pisao o zemljama Hrvata i Srba, u svom djelu ,,De
adminstrando imperio®, o Bosni puno nije pisao, ali bitno je da se u tim
spisima prvi put spominje ime Bosna (Babi¢, 1987:17-18).

Bosna kao drzava formirala se u periodu kada je doslo do podjele
Krs¢anske crkve na Zapadnu i Istocnu crkvu 1054. godine, koje su granice
postavile na prostorima Bosne. Taj raskol imace dalekosezne povijesne
posljedice koje ¢e se odraziti i na samu Bosnu u narednim stolje¢ima
(Abazovi¢, Radujkovi¢, Vukmanovi¢, 2007:70). Ugarski dokumenti iz 1173.
godine potvrduju da je Bosna bila organizovana kao drzava pocetkom 12.

stolje¢a kada se ona spominje kao ,,Bosnensis ducatos®. Prvi drzavni oblik
koji je postaojao u Bosni jeste banovina, a prvi poznati ban je Bori¢ (Babic,
1972:79). Srednjovjekovna Bosna bila je temelj suvremenom prakti¢énom i
pravnom postojanju Bosne i Hercegovine, te taj period upravo predstavlja i
pocetak bosanske drzave.

U Bosni i Hercegovini nastao je suzivot tri naroda i tri vjere,
tradicionalni oblik suZivota koji se se formirao kroz viSe stoljeca, vodio je
nastanku jednog zajednickog kolektivnog identiteta koji je egzistirao pored
invidualnih identiteta sva tri naroda (Vlaisavljevi¢, 2008: 57). Bosna i
Hercegovina usljed povijesnih okolnosti postala je multietnicka, odnosno
multikonfesionalana drzava, ali ne u smislu postojanja velikih i homogenih,
jasno odredenih teritorijalnih cjelina pojedinih naroda.

Ubistvo austrougarskog prijestolonasljednika Franza Fedinanda 28.
lipnja 1914. godine od strane Gavrila Principa u Sarajevu, bi¢e povod za
pocetak do tada najveéeg ratnog sukoba- Prvog svjetskog rata.* Tokom
trajanja Prvog svjetskog rata nastojalo se naéi rjeSenje za pitanje
jugoslovenskih naroda u okvirima Austro-Ugarske monarhije, a posebna
paznja davala se budu¢em drzavno-pravnom uredenju Bosne i Hercegovine.
Politicari iz Bosne i Hercegovine svoje zahtjeve zasnivali su na pravu naroda
na samoodredenje i1 narodnom nacelu, koje su naglasili i Cclanovi
Jugoslovenskog kluba u Carevinskom vije¢u u Becu, u ,Svibanjskoj
deklaraciji 1917. godine, kada se trazilo ujedinjene svih jugoslavenskih
zemalja u okviru Austro-Ugarske monarhije (Sisi¢, 1920: 94). U Svibanjskoj
deklaraciji posebna paznja data je Bosni i Hercegovini (Pleterski, 1976:
190).* Kao jedno od rjesenja za Bosnu i Hercegovinu bilo je predlagano da
se ona ujedini sa Hrvatskom, a postojali su i prijedlozi da se pripoji Srbiji
(Pakovi¢, 1980: 156). Ipak 1 pored svih nastojanja da se nade rjeSenje za

* Gavrilo Prinicip bio je pripadnik organizacije Mlada Bosna. Ubio je austrougarskog
prijestolonasljednika Franz Ferninada i groficu Sofiju u dogadaju koji ée ostati upamdcen
kao Sarajevski atentat, koji je uzrokovao pocetak Prvog svjetskog rata, a kasnije i raspad
Austro-Ugarske monarhije na cijim ruSevinama je nastala i Kraljevina Srba, Hrvata i
Slovenaca, kasnije Kraljevina Jugoslavija.

* Svibanjska deklaracija, poznata i kao Becka ili Majska deklaracija, programatska je izjava
narodnih zastupnika Jugoslavenskog kluba u Carevinskom vijecu, parlamentu austrijskog
dijela Austro-Ugarske. Procitao ju je predsjednik Jugoslavenskog kluba Anton KoroSec, 30.
svibnja 1917. godine i u njoj je bio sadrzan program ujedinjenja svih Juznih Slavena U
okviru austrijske monarhije, trijalisticki uredene, s dinastijom Habsburg na celu. U izjavi
trazilo se "na temelju narodnog nacela i hrvatskog drzavmog prava" ujedinjenje svih
zemalja u kojima Zive Slovenci, Hrvati i Srbi u jedno drZavno tijelo, tada jos wvijek u
okvirima Austro-Ugarske monarhije. Deklaracija je potaknula politicku djelatnost i daljnje
rasprave o ujedinjenju, pa je u sljedeéih godinu i pol vecina potpisnika evoluirala u
stajalistu te se zauzimala za zajednicu juznoslavenskih zemalja Austro-Ugarske monarhije
sa Kraljevinom Srbijom.

drzavno-pravno uredenje Bosne i Hercegovine u okvirima Austro-Ugaraske,
u tome se nije uspjelo. Okonanjem Prvog svjetskog rata prestala je da
postoji Austro-Ugarska monarhija, a Bosna i Hercegovina je us$la u sastav
nove drzave Kraljevstva Srba, Hrvata i Slovenaca (Matijevi¢, 2002: 137-
154). Po zavrSetku Prvog svjetskog rata nastajale su drzave u kojima nisu
bila rijeSena nacionalna pitanja, drzave sa nacionalnim manjinama ili sa
¢itavim narodima koji su bili u potéinjenom polozaju, kao Sto ¢e biti i slucaj
sa narodima u Kraljevini Jugoslaviji (Degan, 1992: 444). Treba napomenuti
da je formiranjem Kraljevine Jugoslavije  dio Hrvata, Slovenaca i
Austrijanaca ostao u sastavu Italije gdje nisu imali nikakavu zastitu. U
pogledu ujedinjenja postojali su razli¢iti stavovi, tako je predstavnik Srbije
Nikola Pasi¢, zastupao ideju o stapanju Hrvata i Slovenaca sa Srbima u
jedan narod, te na taj nacin Sirenjem na zapad Balkana iSlo bi se u pravcu
ostvarivanja ideje o velikoj Srbiji. Pored Srbije takode je i Italija imala
teritorijalne pretenzije prema podruju zapadnog Balkana. Jugoslavenski
odbor koji je djelovao u Parizu razli¢ito je gledao na ujedinjenje u pogledu
unutarnjeg ujedinjenja, tako da postignut sporazum u smislu da se formira
drzava troimenog ili troplemenog naroda, koja ¢e biti unitarno uredena
(Rudolf ml., Cobanov, 2009: 291-292).

Polozaj Bosne i Hercegovine u novoformiranoj kraljevini bio je
nezavidan. Tokom Prvog svjetskog rata Bosna i Hercegovina nije imala
znacajnijeg politickog faktora koji bi se borio za povoljniji polozaj. Zbog
toga je Bosna 1 Hercegovina u novofromiranoj drzavi bila Ccesto
diskriminisana pa ¢ak i ponizavana u dominantnoj hegemonisti¢koj politici
kraljevske dinastije Karadordevica. Tek 1921. godine donosi se tzv.
Vidovdanski ustav koji je izmedu ostalog sadrzavao famozni “turski
paragraf”, koji je Bosni i Hercegovini garantirao da ¢e ostati u postoje¢im
granicama. Taj dio Ustava nije poStivan, pa su u godinama koje su uslijedile
izvrSene brojne podjele unutar kraljevine koje su dodatno oslabile Bosnu i
Hercegovinu.

Zavode¢i potpunu diktaturu kralj Aleksandar Karadordevi¢ je 1929.
godine promijenio naziv drzave u Kraljevina Jugoslavija, nametnuo je Ustav
I izvrsio potpunu centralizaciju drzavne vlasti u Beograd. Jugoslaviji nije se
znacCajnije promijenila sve do pocetka Drugog svjetskog rata. Najznacajniji
politi¢ar koji se u meduratnom periodu borio za Bosni i Hercegovini bio je
Mehmed Spaho. Medutim, nemo¢ i pozicije koje je obnaSao nisu mu dale
prostora za aktivnije djelovanje.

Odredeni politicki predstavnici u Bosni i Hercegovini, zalagali su se za
autonoman status Bosne i Hercegovine u okviru kraljevine, medutim to
nikada nije ostvareno. Cak je 1939. godine posljednja vlada Kraljevine
Jugoslavije koju su predvodili Dragisa Cvetkovi¢ i Vladko Macek odredene

dijelove teritorije Bosne i Hercegovine pripojila Banovini Hrvatskoj, ali je
pocetak Drugog svjetskog  rata  promijenio  sve  planove.

Kraljevina Jugoslavija je zvani¢no postojala do 27. ozujka 1941.
godine, jer je nakon potpisivanja pristupnice Kraljevine Jugoslavije Trojnom
paktu, 25. ozujka 1941. godine vlast srusena u demonstracijama. Nekoliko
dana poslije sile Osovine napale su Jugoslaviju i za kratko vrijeme je
zauzele.

Bosna i Hercegovina je kao sastavni dio Kraljevine Srba Hrvata i
Slovenaca, a kasnije Kraljevine Jugoslavije, bila jedno od najnerazvijenijih
podrudja. Privreda je stagnirala, industrijska proizvodnja bila je minimalna, a
obrazovanje i rad kulturnih institucija neznatni.

Bosna i Hercegovina bila je podruc¢je na kojem su se odvijale najvece
bitke Drugog svjetskog rata na prostorima bivSe Jugoslavije, §to je mnoge
istrazivaCe navelo na zakljucak da je antifaSisticki pokret u ovom dijelu
Jugoslavije bio najsnazniji. Njena prirodna konfiguracija je samo jedan
faktor zbog kojeg su se jedinice Narodnooslobodilacke vojske Jugoslavije,
najve¢i dio rata nalazile upravo na tom podrucju. Poseban zamah
narodnooslobodilacke borbe u Bosanskoj Krajini omogucio je i politicko
djelovanje u narodu. Taj politicki faktor rezultirao je u konacnici
zasjedanjima AVNOJ-a (Antifasisticko vijeCe narodnog oslobodenja
Jugoslavije) i ZAVNOBIH-a (Zemaljsko antifasisticko vije¢a narodnog
oslobodenja Bosne i Hercegovine) te potpunom politiCkom artikulacijom
narodnooslobodilackog pokreta i njegovim medunarodnim priznanjem.
Bosna i Hercegovina pretrpjela najvece zrtve i najveca razaranja u Drugom
svjetskom ratu, od svih poslijeratnih jugoslavenskih republika i danasnjih
drzava. Stradalo je oko 328.000 ljudi, §to zna¢i 10,3% predratnog
stanovniStva. Za usporedbu, u Crnoj Gori je stradalo 7,8%, u Hrvatskoj
7,3%, a u Srbiji 4,2% stanovnisStva. Ukupno je u Jugoslaviji stradalo 5,9%
stanovni$tva. Zna¢aj Bosne i Hercegovine u vrijeme Drugog svjetskog rata
sadrzan je i u Cinjenici da su u Bosni i Hercegovini udareni temelji nove,
komunisticke Jugoslavije. Bosna i Hercegovina ¢e ostati u sastavu druge
Jugoslavije sve do njenog sloma kada je doSlo do krvavog rata na njenom
prostoru 1 stvaranja samostalne drzave Bosne i Hercegovine. Bosna i
Hercegovina je tokom postojanja Kraljevstva Srba, Hrvata i Slovenaca, a
zatim 1 Kraljevine Jugoslavije bila u neravnopravnom polozaju u okvirima
unitaristi¢ke drzave, te izlozena teritorijalnoj destrukciji. Bosni i Hercegovini
nisu postivane njene posebnosti i njena tri naroda. Bosna i Hercegovina u
tom periodu nije imala sopstveni organizacioni i institucionalni ustavni i
pravni sustav. Dominantnu ulogu u drzavi imali su kralj kao centralni organ
vlasti i uopée srpski hegemonizam $to je dovodilo do stalnih politickih kriza
i na kraju do samog sloma drzave.

2. BOSNA | HERCEGOVINA U FEDERATIVNOJ NARODNOJ
REPUBLICI JUGOSLAVIJI

Kralj Petar II Karadordevi¢ i izbjeglicka vlada u Londonu sve do 1943.
godine bili su zvani¢ni predstavnici Jugoslavije u medunarodnoj zajednici.
Nakon Teheranske konferencije koja je odrzana u studenom 1943. godine,
saveznici su priznali NOB i partizanski pokret kao legitimne predvodnike
antifasistickog otpora u Jugoslaviji.

Kraljevina Jugoslavija de jure postojala je tokom cijelog Drugog
svjetskog rata, ali je na njenoj teritoriji nakon saveznicke pobjede 1945.
godine uspostavljena Demokratska Federativna Jugoslavija, sa novim
granicama i novim sustavom vlasti.

Nova Jugoslavija dobila je prvi Ustav 1946. godine, kojim dobija novi
naziv Federativna Narodna Republika Jugoslavija.* Federalne jedinice, a
medu njima i Bosna i Hercegovina formirane su jo$ na Drugom zasjedanju
AVNOJ-a, a Ustavom iz 1946. godine samo je potvrdeno njihovo postojanje.
U pogledu odnosa federativnih jednica i savezne drzave ustanovljava se
princip suverenosti narodne republike i princip jednakosti i jedinstva svih
narodnih republika, dok je suverenitet federativnih jednica bio ogranicen
suverenitetom federacije.

Treba napomenuti da je nova narodna vlast na ¢elu sa komunistickom
partijom odmah poduzela sve mjere u pravcu ukidanja kapitalistiCkih odnosa,

* Prvi Ustav FNRJ jednoglasno je proglasen na zajednickoj sjednici oba doma Ustavotvorne
skupstine. Raden je po ugledu na Ustav SSSR-a iz 1936. godine, tzv. Staljinov ustav. To se
narocito odnosi na dio o ulozi i ovlastima izvrsnih organa vlasti. Jugoslavija je definirana
kao "savezna narodna drzava republikanskog oblika, zajednica ravnopravnih naroda koji su
na osnovu prava na samoodredenje, ukljucujuéi pravo na odcjepljenje izrazili svoju volju da
Zive zajedno u federativnoj drzavi" koju je sacinjavalo Sest republika s tim Sto je Srbija u
svom sastavu imala Autonomnu pokrajinu Vojvodinu i Autonomnu pokrajinu Kosovo i
Metohiju. lako je bila organizirana na federativnom principu, nova socijalisticka
Jugoslavija je u pocetnoj fazi razvitka imala svojstva centralizovane federacije koja se
ogledala u podjeljenosti nadleznosti izmedu savezne drzave i republika sa izrazitom
previaséu federalnih organa. Ustavom je regulirana nadleznost FNRJ i najvisih saveznih
organa. Narodna skupstina FNRJ je bila vrhovni organ drzavne viasti i sacinjavala su je
dva doma, Savezno vijece i Vijece naroda. Prezidijum Narodne skupstine, a prije njega
Predsjednistvo Ustavotvorne skupstine, ostvarivao je funkciju kolektivnog Sefa drzave.
Sastojao se od predsjednika, Sest potpredsjednika, sekretara i najvise 30 clanova. Odredeno
je da teritorijalno razgranicenje izmedu republika vrsi Narodna skupstina FNRJ i
republicke granice nisu se mogle mijenjati bez njihovog pristanka. Nacionalnim manjinama
zagarantivani su pravo i zastita kulturnog razvitka i sloboda upotrebe jezika. Od izuzetnog
znacaja za obradu teme doktorskog rada jeste to da je i prvi Ustav FNRJ istaknuo
nepovredivost granica republika te da se one ne mogu mijenjati bez pristanka republika. To
je na odreden nacin potvrdila nacelom uti posidetis Banditerova komisija u procesu
disolucije SFRJ, kada je zauzela stav 0 nepromijenljivosti granica bez medusobnog
sporazuma, polazeci od pravila medunarodnog prava.

nacionalizacije industrije, trgovine, banaka S§to ¢e se kasnije odraziti na
razvoj drzave u cjelini. Za razliku od ostalih komunistickih drzava u Europi
to je radila bez instrukcija od SSSR-a, a za razliku od ostalih europskih
gradanskih drzava bez u¢eséa drugih politickih snaga (Degan, 1977: 1315).

Nakon oslobodenja Sarajeva odrzano je Trece zasjedanje ZAVOBIH-a
26. travnja 1945. godine na kojem je ZAVNOBIH transformiran u Narodnu
skupstinu Bosne i Hercegovine, Predsjednistvo ZAVNOBIH-a postalo je
Predsjednistvo Narodne skupstine Bosne i Hercegovine. Nakon sprovedenih
izbora odrzano je prvo zasjedanje Ustavotvorne skupstine koja je potvrdila
sve odluke ZAVNOBIH-a donesene na Drugom i Trecem zasjedanju, kao i
sve odluke Narodne skupStine i PredsjedniStva Narodne skups$tine Bosne i
Hercegovine. “Na sjednicama Ustavotvorne skupstine odrzanim od 28. do
31. prosinca 1946. godine donesen je Ustav Narodne republike Bosne i
Hercegovine. To je prvi ustav koji je donijelo narodno predstavnic¢ko tijelo,
izabrano na izborima u Bosni i Hercegovini, nakon 483 godine od gubitka
njene drzavnosti. Bosna i Hercegovina, koriste¢i se svOjim pravom na
samoodredenje, ujedinila se sa Srbijom, Hrvatskom, Slovenijom,
Makedonijom i Crnom Gorom” (Ibrahimagi¢, 1998: 35-36). Autonomija
Bosne i Hercegovine, kao i drugih narodnih republika, imala je za cilj da
potencira njihovu samostalnost u politickom smislu, a ne u drzavnopravnom.
Suverenitet 1 njegovo znacenje u politickom 1 pravnom smislu nije dosao do
izraZzaja, jer bi on viSe pravno komplikovao polozaj federativnih jednica,
nego §to bi izrazavao demokratski i pluralisticki politicki sistem. Suverenitet
je preciznije i1 odredenije bio vezan za federaciju nego za federalne jednice.
Federalizam se trebao zasnivati na slobodno izrazenoj volji svakog naroda
koji su se ujedinili na principu dobrovoljnosti, $to je osnovna karakteristika
svake federativne drzave (Ajvaz, 2011: 58).

Bosna i Hercegovina nakon Drugog svjetskog rata uspjela se izboriti
za svoju drZavnost, integrisana u okvire Jugoslavije. Medutim Bosna i1
Hercegovina suocila se sa nizom problema koje je trebalo rjeSavati, radi
obnove razorenog drustva. Preko 80 posto stanovnistva je bilo nepismeno, a
postojao je nizak nivo kulturnog razvoja koji je posljedica ne samo ratnih
desavanja nego i1 dotadasnjeg povijesnog razvoja Bosne i Hercegovine.
Bosna i Hercegovina je sve do druge polovine 19. stolje¢a bila u sastavu
Osmanskog carstva, a tek uspostavom vlasti Austro-Ugarske monarhije
dolazi do izvjesnog napretka 1 privrednog razvoja koji ¢e oznaciti 1 njen
razvoj nakon Drugog svjetskog rata (Kamberovi¢, 2007: 2014).

Uvodenjem radnickog samoupravljanja 1950. godine, a zatim sa
reformom lokalne samouprave 1952. godine i usvajanjem Ustavnog zakona o
osnovama drusStvenog i politiCkog uredenja FNRJ, zapocelo se sa prvim

ustavnim promjenama.* Saveznim i republi¢kim ustavnim zakonima uveden
je skupstinski sistem vladavine, koji daje veée ovlasti predstavnickim
organima i novu ulogu izvr$nim organima, ¢ime je izrazen princip jedinstva
vlasti. Prema ustavnom zakonu suverenitet pripada radnom narodu. Izvr$ni
organi na nivou federacije su Predsjednik Republike i Savezno izvr$no
vijece. Predsjednik Republike je imao klasi¢ne funkcije Sefa drzave, tako da
je predstavljao drzavu u inozemstvu i unutarnjem politickom Zzivotu, a bio je
i vrthovni vojni komandant. Savezno izvrS$no vije¢e imalo je funkciju vlade,
samo $to je bilo manje samostalno u odnosu na skupstinu, nego $to je to kod
klasi¢ne vlade.

3. BOSNA | HERCEGOVINA U SOSCIJALISTICKOJ
FEDERATIVNOJ REPUBLICI JUGOSLAVIJI

Ustavom iz 1963. godine drzava je dobila novi naziv Socijalisticka
Federativna Republika Jugoslavija, a Bosna i Hercegovina je dobila naziv
Socijalisticka Narodna Republika Bosna i Hercegovina. Ovim Ustavom
normatizovano je radni¢ko samoupravljanje, novi sistem lokalne samouprave
u skupstinskom sustavu vlasti. Polozaj republika oja¢an je u odnosu na
federaciju, tako $to su dobile ve¢u samostalnost i autonomiju. Ustav iz 1946.
godine govorio je o suvernosti republika, dok Ustav iz 1963. godine govori
0 suvernim pravima naroda (Pordevi¢, 1986: 202-206).

“Ustav iz 1963. godine postavio je ustavnopravne mogucnosti za dalji
razvoj samoupravljanja u sadrzinskom smislu, kao prava radnog Covjeka i
kao prava odredenih organizacionih jedinica u samoupravnom sustavu, a §to
je posebno znacajno obogatio je sadrzinu li¢nih prava covjeka. U periodu
poslije  donosenja ovog Ustava, odredene promjene u sferi
ideoloskopoliti¢kih i ekonomskih odnosa zahtijevale su donosenje ustavnih
amandmana“ (Luki¢, Grebo, 1982: 257).

Tako je u periodu od 1967. do 1971. godine donijeto niz ustavnih
amandmana.” Kod ostvarivanja suvernih prava data je prednost republikama,

* Radnicko samoupravijanje je drustveni i gospodarski model koji je osmisljen od strane
Komunisticke partije Jugoslavije i provoden je u Jugoslaviji od 1950. godine pa do kraja
njenog postojanja. Osnovna ideja svodila se na prebacivanje upravljanja poduzeca u ruke
radnika i odvajanje drzave od gospodarstva, Sto nikada nije provedeno u potpunosti.

* Bitne promjene u strukturi federacije pocele su Ustavnim amandmanima 1967. i 1968.
godine, a cjelovit oblik poprimile su 1971. godine. Amandmani su oznacili pocetak
konkretne primjene stavova Osmog kongresa Saveza Komunista Jugoslavije koji je odrzan
od 7. do 13. prosinca 1964. godine. Na njemu je prvi put posle Drugog svjetskog rata, javno
otvoreno nacionalno pitanje, pokrenuto pitanje ekonomskih uzroka nacionalnih
neravnopravnosti, uspostavljena veza birokratskog centralizma, "velikodrZavnog
hegemonizma" i nacionalizma. Fakticki otvoren je proces mjenjanja odnosa izmedu savezne
drzave i republika koji je doveo do temeljnog preobrazaja federacije, tako da je Jugoslavija

a federaciji samo ako se ostvaruju zajednicki interesi. Ranije se drzava
definirala kao savezna i demokratska zajednica, a prema novim ustavnim
promjenama definira se samo kao drzavna zajednica. Promjenila se pozicija
republika, pa se potencira njihova drzavnost i odgovornost, kako za svoj
razvoj tako i1 za razvoj federacije. Uveden je i novi savezni drzavni organ-
Predsjednistvo SFRJ, Ciji se polozaj i sastav zasnivao na nacionalnoj
strukturi SFRJ 1 ¢ime se trebalo da rijesi politicko nasljede prvog
Predsjednika Republike (Ajvaz,  2011: 61).

Ustavom iz 1974. godine potvrdene su ranije promjene ustavnim
amandmanima.* Data je prednost republikama u odnosu na federaciju, tako
da se na nivou federacije ostvaruju samo zajednicki poslovi. Republike kao i
autonomne pokrajine dobile su velike ovlasti dok je savezna vlast bila prije
svega nadlezna za vodenje vanjske politike i ouvanje unutarnje i vanjske
sigurnosti i obrane zemlje u $ta su bile ukljuc¢ene sve republike ravnopravno.
Posle donosenja ovog Ustava Bosna Hercegovina donosi svoj Ustav koji
istice da suvernost pripada narodu, kao i da su svi narodi i narodnosti u
Bosni i Hercgeovini ravnopravni. | Ustavom Bosne i Hercegovine daje se
prednost nadleznostima republike u odnosu na federaciju, tako da je izvrSena
odredena vrsta podjele suverenosti izmedu njih. ,,Ustav iz 1974. godine
nastavlja izgradnju pravnog sustava u pravcu osiguranja i zaStite polozZaja
covjeka sa jedne strane, te dominacije radnicke klase jacanjem samoupravne
organizacije udruzenog rada, sa druge strane. U ostvarenju ovog drugog cilja

izgradivana kao "federacija ravnoteze". Monolitni drustveni i politicki Zivot ustupao je
mjesto "samoupravnom federalizmu". Republicke elite pocele su razmisljati o Jugoslaviji
kao o "tranzitnoj" tvorevini. Administrativne granice republika postajale su granice u
mnogome samostalnih drzava. Amandmani su oslabili i ogranicili samostalnost federacije i
stavili je pod nadzor republickih i pokrajinskih struktura.

Ustav je proglasen na sjednici Vijeca naroda Savezne skupstine. RjeSenja usvojena
amandmanima 1967., 1968. i 1971. godine unijeta su u novi Ustav. Prvi put je u najvisem
pravaom aktu drzave navedeno da SFRJ ima himnu, ali nije dat njen naziv. Uveden je
konsenzus republika i pokrajina prilikom odlucivanja, ukljucujucéi i promjenu ustava.
Legalizovano je pravo na samoodredenje i otcjepljenje, ali je ostalo nejasno da li su nosioci
toga prava narodi ili republike. Drustvena svojina proglasena je osnovnim svojstvom
ekonomskog sistema. Uveden je delegatski sistem kao osnova iz koje izrastaju skupstine svih
drustveno-politickih i interesnih zajednica kao i organi drustvenog samoupravljanja. Buduci
da je amandmanima provedena temeljna reforma federacije, Ustav iz 1974. godine u
pogledu utvrdivanja karaktera i sadrzaja funkcija i odnosa u saveznoj drZavi nije donio
bitne izmjene. Do promjena je uglavnom doslo u organizaciji federacije. Umjesto
dotadasnjih pet vijeca Skupstinu SFRJ sacinjavali su Savezno vijece i Vijece republika i
pokrajina. Josip Broz Tito postao je predsjednik "bez ogramicenja trajanja mandata".
Clanove Saveznog izvrsnog vijec¢a birala su oba vije¢a Skupstine SFRJ vodeci racuna o
ravnopravnoj zastupljenosti republika i odgovarajucoj zastupljenosti autonomnih pokrajina.
Ustav je iscrpnije i jasnije definirao samoupravne interesne zajednice kao relativno nov
oblik samoupravnog povezivanja.

posebno je znacajan Zakon o udruzenom radu iz 1976. godine* (Borovc¢anin,
1979: 80).

Proces tranzcije u svim drzavama Istoéne Europe odvijao se u vidu
ekonomskih i politickoustavnih promjena (Wiliams, 2005:58-61). U svim
ovim drzavama ustavni proces predstavlja proces redefininiranja drzavnog
koncepta, jer svi politicki sukobi vremenom se ispoljavaju kao ustavni
sukobi. Socijalisticke drzave Isto¢ne Europe suocile su se sa jednim od dva
procesa koji su vodili promjeni rezima ili raspadu drzave, ili oboje (kod
viSenacionalnih federacija). U drzavama koje su uglavnom bile etnicki
homogene, postojale su legitimne zajednice i u njima je doslo do promjene
rezima kao rezultat krize autoritarnog drustva, ali je drzavno jedinstvo
o¢uvano. SFRJ kao 1 ostale socijalisticke drzave Isto¢ne Europe sa
viSenacionalnom strukturom istovremeno su imale nelegitimne zajednice i
nelegitimna autoritarna politicka druStva. U takvim drzavama je raspad
rezima doveo i do raspada drzave (Fortescue, 2010: 127-147). U procesu
raspada SFRJ, kao i jo§ dvije socijalisticke federativne drzave SSSR i
Cehoslovacke, ustavnim promjenama pokusalo se odrzati drzavno jedinstvo,
ali je ono zapravo ubrzalo proces raspada zajednicke drzave (Dimitrijevié,
1997:2-3).

Ovakva ustavna rjeSenja vodice slabljenju drzave i jacanju republika, a
vremenom 1 nacionalistickih 1 separatistickih teZnji u njima. Ustavom iz
1974. godine republike su stekle veliku autonomiju sa svim atributima
drzavnosti. Stvorili su se uslovi da su politicke elite dobile poseban
legitimitet, te da je doSlo do nacionalistickih podjela i sukobljavanja izmedu
njih (Brubaker, 1996). Iz Ustava Socijalisticke republike Bosne i
Hercegovine vidljivo je da je Bosna i Hercegovina suverena, a da su nositelji
suvereniteta narodi i narodnosti koji u njoj Zive, tako da su takva rjeSenja
vodila postepenom raspadu SFRJ.

Bosna i Hercegovina 31. srpnja 1990. godine donijela je ustavne
amandmane i bila jedina republika SFRJ, pored Crne Gore, koja nije donijela
novi ustav. Ustavnim amandmanima su izvrSene znacajane promjene
druStvenog 1 ekonomskog uredenja, otvaranje prema trziSnoj ekonomiji, kao
I promjene u politickom sustavu. Dotadasnji jednopartijski sustav je
zamijenjen viSepartijskim sustavom i pluralistickom demokracijom.
Dotadasnji skup¢inski sustav vlasti sa jedinstvom drzavne vlasti zamijenjen
je parlamentarnim sustavom, sa podjelom drzavne vlasti na zakonodavnu,
izvr$nu 1 sudbenu. Jedna od najznacajnijih odredaba ustavnih amandmana
bila je ona koja se odnosi na definiciju Bosne i Hercegovine, kojom se ona
odreduje kao "demokratska suverena drZava ravnopravnih gradana, naroda
Bosne i Hercegovine, Muslimana, Srba i Hrvata i pripadnika drugih naroda i
narodnosti koje zive u njoj". Ovom definicijom definirani su odnosi u Bosni i
Hercegovni, kao i njeni odnosi prema drugima. Kasnije ¢e se ova definicija

uz odrzani referendum uzeti kao pravni osnov za medunarodno priznanje
Bosne i Hercegovine kao neovisne drzave (Ibrahimagic, 1998: 41-42).

U Bosni 1 Hercegovini 8. studenog 1990. godine odrzani su
parlamentarni izbori na kojima su pobijedile tri nacionalne stranke, koje su
predstavljale tri naroda u Bosni i Hercegovini. Takode u svim ostalim
republikama iste godine odrzani su izbori na kojima su pobijedile gradanske
1 nacionalne stranke koje su se zalagale ili za vecu autonomiju ili potpunu
neovisnost od Jugoslavije, dok su se srpske partije zalagale za ocuvanje
drzave sa istim ciljevima koji su bili i u prethodnoj Jugoslaviji i sluzili su
prikrivenom ostvarivanju velikosrpske ideje, te su u osnovi imala nacionalno
obiljezje. U tom periodu sa jedne strane trazilo se rjeSenje problema
ocuvanja Jugoslavije kao saveza suverenih neovisnih drzava, dok sa druge
strane republike su isle prema putu neovisnosti. Prvo je Slovenija 23.
prosinca 1990. godine odrzala referendum i najavila otcjepljenje 25. lipnja
naredne godine, Hrvatska je odrzala takav referendum 30. svibnja 1991.
godine, a Makedonija 8. rujna 1991. godine.

Medunarodna zajednica organizirala je Konferenciju o Jugoslaviji, sa
zada¢om da pomogne rjesavanje politickih odnosa izmedu njenih republika u
procesu disolucije Jugoslavije. Europska zajednica je na Vije¢u ministara u
Briselu 16. prosinca 1991. godine donijela Deklaraciju o Jugoslaviji i
Deklaraciju o smjernicama o priznavanju drZava u Isto¢noj Europi i SSSR-u.
To je samo teoretski pomoglo rjeSavanju problema u Jugoslaviji, dok je u
stvarnosti doslo do krvavih oruzanih sukoba.

Jugoslavenska kriza kuluminirala je u medunarodnom kontekstu tokom
velikih promjena u Europi, uzrokovanih rusenjem Berlinskog zida i
razbijanjem Varsavskog pakta. To je uzrokovalo rasparcavanje SSSR-a i
krah bipolarizma u medunarodnoj zajednici (Hroch, 2000). Osnova za raspad
Jugoslavije proistekla je iz Ustava 1974. godine kojim je bilo definirano da
je SFRJ zajednica naroda i narodnosti i suverenih naroda i republika, te
drzava u kojoj vlast pripada radnickoj Klasi. ,ldeja jugoslavenstva
prikazivana je ¢esto kao prikriveni oblik srpskog hegemonizma, a ozivljena
je stara austrougarska teza o Jugoslaviji kao vjestackoj tvorevini (Degan,
2011). Glavni razlozi koji su doveli do rasapada SFRJ smatraju se prije
svega rastuci nacionalizam, konfederativni elementi drzave prema Ustavu iz
1974. godine, postojanje socijalisticke, visenacionalne federacije u vremenu
kada se vecina sli¢nih drzava raspadale odnosno u vremenu kada je doslo do
krize u drzavama Isto¢ne i Jugoistoéne Europe (Conor, 1997).

Bitan segment u razmatranju medunarodnopravnog subjektiviteta
danasnje Bosne i Hercegovine jeste i razumjevanje pravnih posljedica rata,
odnosno desavanja neposredno prije, u toku i poslije oruzanog sukoba.
,Politi¢ki pluralizam u Bosni i Hercegovini usko je povezan s deSavanjima
na medunarodnoj sceni, padom komunizma, zatim unutarnjom krizom u

Jugoslaviji koja je eskalirala kroz politicke, ekonomske, nacionalne,
socijalne i mnoge druge oblike Zivota i rada. U periodu izmedu 1980. godine,
koju je obiljezila smrt Josipa Broza Tita i 1989. godine, kada se raspao Savez
komunista Jugoslavije na njegovom posljednjem cetrnaestom kongresu, u
svim jugoslavenskim republikama pojavljivale su se razli¢ite politicke
opcije, udruzenja i pokreti“(Ibrahimagic, 1998: 47). Pluralizam i mogu¢nosti
naroda da se organiziraju u stranke sa nacionalnim predznakom i
nacionalistiCkim opredjeljenjima znatno ¢e utjecati na razvojni put Bosne i
Hercegovine, kao pravne tvorevine, ali 1 uciniti da dode do oruzanih sukoba,
te da Bosna i Hercegovina poprimi oblik u drzavno-pravnom smislu koji ima
danas. Treba napomenuti da je Srpska akademija nauka i umjetnosti objavila
nacrt memoranduma 1986. godine.* To je imalo viSestruke posljedice koje
su se ogledale prije svega u jacanju snaga za osamostaljivanje kod ostalih
juznoslavenskih naroda, a $to ¢e kasnije dovesti i do sloma SFRJ (Degan,
2012: 75). Nakon Desetog kongresa Saveza komunista Bosne i Hercegovine
u Bosni i Hercegovini su se sve intenzivnije iskazivali pluralisticki interesi
najéeSée javno, ali i tajno kroz razli€ite politike, koji ¢e svjetlo dana ugledati
tek kasnije. ,,Ozbiljno pripremanje novih politi¢kih stranaka odvijalo se jos u
vrijeme kada su se u redovima Saveza komunista Bosne i Hercegovine
vodile debate da li uopcée dozvoliti stranke na nacionalnoj osnovi“. *
Razmatraju¢i sam pocetak oruzanog sukoba na prostoru bivse SFRJ, treba
naglasiti da kada dode do zastupanja nekih nacionalnih prava koja nemaju
osnova u medunarodnom pravu, tada obi¢no dolazi do sporova koji mogu
dovesti i do oruzanih sukoba. Praksa je da se u takvim slucajevima ne
priznaje medunarodno pravo 1 odbija se povjeriti kona¢no rjesenje nekom
neutralnom medunarodnom tijelu, nego se spor rjeSava drugim sredstvima, a
¢esto samom upotrebom sile. U ovakvim slu€ajevima najceS¢e nema

* Memorandum SANU iz 1986. godine izradila je Srpska akademija nauka i umjetnosti kao
strateski program srpske inteligencije. Memorandum je naglaSavao tezak polozaj i
neravnopravnost srpskog naroda u Jugoslaviji, a posebno na Kosovu, gdje se kako je
navedeno provodi, “fizicki politicki, pravni i kulturni genocid nad srpskim stanovnistvom .
Demonstracije Albanaca na Kosovu 1981. godine srpski akademici nazivaju
., neofasistickom agresijom*. Memorandum dalje kritikuje konfederalizam i velike ovlasti
autonomnih pokrajina, omogucene jugoslavenskim ustavom iz 1974. godine, ocjenjujuci da
su Srbi njime diskriminisani. SANU smatra da ,,srpsko pitanje* nece biti rjeseno prije
ostvarenja punog nacionalnog i kulturnog jedinstva Srba, bez obzira gdje zive. Memoradum
Jje izazvao burne reakcije u tadasnjoj SFRJ, zbog svojih pogleda na nacionalno pitanje i
zahtjeva za temeljnom reorganizacijom drzave. Ovaj memorandum, po sadrzaju i po
karakteru kreatora, poredi se sa platformom Srpskog kulturnog kluba iz 1939. godine. Noel
Malcolm smatra da je upravo teznja za "cjelovitoséu” srpskog naroda na kraju dovela do
kraja Jugoslavije.

* Parlamentarna skupstina Bosne i Hercegovine, monografija, PSBiH, Sarajevo, 2010., str.
52.

dogovora oko teritorije, odnosno kopnenih granica, te je nacelo uti possidetis
izuzetno vazno (Degan, 2005: 49). Svjedoci smo da je i pored svih krvavih
obracuna i stradanja na prostoru bivSe SFRJ nacelo uti possidetis ostalo da
vazi, kao $to je na pocetku sukoba i zaklju¢eno. Ovaj oruzani sukob koji je
odnio velike ljudske zrtve i nanio velika materijalna stradanja, jedino se
mogao izbje¢i kompromisom koji kako znamo nije postignut u vrijeme kada
je do njega trebalo do¢i.

4. ZAKLJUCAK

Potpuno unistenje Bosne i Hercegovine kao zasebne zemlje, kulture i
drustva, zaustavljen je pojavom i ishodima partizanske antifasisticke borbe
pod vodstvom jugoslavenskih komunista, koji su odlucili obnoviti
Jugoslaviju na federativnhom principu ravnopravnih republika i naroda, u
sklopu ¢ega je Bosna i Hercegovina obnovila svoju upravno-teritorijalnu
posebnost 1 politicki subjektivitet kao republika odnosno drzava
ravnopravnih naroda i gradana koji u njoj zive.Od formiranja prve
jugoslavenske drzave 1918. godine do ZAVNOBiH-a 1943. godine u
temeljnim stajaliStima nacionalno-politickih elita Srba i Hrvata, Bosna i
Hercegovina nije uzimana u obzir kao povijesna, drzavna i politi¢ka
zasebnost, nego kao sastavni dio srpskog odnosno hrvatskog nacionalnog
prostora i politickog interesa. Pobjeda Narodno-oslobodilackog pokreta u
Drugom svjetskom ratu otvorila je put rjeSenjima koja su, makar u okvirima
jednostranacke nedemokratske vladavine, omogucila reafirmaciju Bosne i
Hercegovine kao politickog subjekta, §to je podloga njene kasnije drzavne
emancipacije i osamostaljenja u godinama raspada SFRJ.

Druga Jugoslavija imala je stalnu tendenciju decentralizacije koja je
dosegnula vrhunac u ustavu iz 1974. godine, te se moze se zakljuciti da je
ona vise problema stvarala nego rjesavala. Nacelo zasebnih nacionalnih
politickih identiteta uvazeno je tek toliko da probudi apetit za jos vise slicnih
mjera. Povijest nas uci da federacije razlicitih nacionalnih entiteta mogu
uspjesno funkcionirati samo ako su zasnovane na istinskom demokratskom
politickom poretku, a u komunistickoj Jugoslaviji nije bilo tako. Druga
Jugoslavija je bila drzava sa aposlutnom vlas¢u komunisticke partije, sa
nizom drustvenih, politickih i gospodarskih reformi. Drzava je i§la u pravcu
sve vece federalizacije pa 1 konfederalizacije da bi se ublazile
medjunacionalne napetosti i ocuvala drzava kao cjelina, a kulminacija
takvih pokusaja je Ustav iz 1974. Pod opterecenjem velikih financijskih
zaduzenja, zastarjelosti gospodarstvenog 1 politickoga ustroja, te
radikalizacijom medunacionalnih odnosa, Jugoslavija se 1991. godine
raspala.

